
Аннотация. Транспорт воситалари йўналишлари бўйича “Математика” 

фанидан навбатдаги маъруза машғулотини бошлашдан аввал маърузачи янги 

ўтиладиган мавзудаги математик формулалар, масалан квадрат тенгламалар 

автомобилларнинг қаерида ишлатилиши мумкинлиги тўғрисида ахборот 

бериши керак. Шунда талабалар бу формулаларни тез, қизиқиш билан ва фаол 

ўзлашириб оладилар. Дарсларни ушбу технология асосида олиб бориш 

талабаларнинг ўзлаштиришини 70-80 % га ва улардан иқтидорли 

талабаларнинг чиқишини 40-50 % га етказишга ёрдам берди. 

Аннотация. Перед началом очередной лекции по «Математике» в области 

транспортных средств лектор должен дать информацию о том, где 

математические формулы новой темы, например, квадратные уравнения, могут 

быть использованы в автомобилях. Тогда учащиеся будут усваивать эти 

формулы быстро, с интересом и активно. Проведение уроков на основе данной 

технологии позволило повысить успеваемость студентов на 70-80% и выход 

одаренных студентов на 40-50%. 

Annotation. Before starting the next lecture on "Mathematics" in the field of 

vehicles, the lecturer should give information about where the mathematical formulas of 

the new topic, for example, quadratic equations, can be used in cars. Then students will 

learn these formulas quickly, with interest and actively. Conducting lessons based on this 

technology made it possible to increase student performance by 70-80% and the output 

of gifted students by 40-50%. 

Key words: technique, lecture, teacher, student, mathematics, quadratic equation, 

physics, Newton's law, performance, gifted student. 

 

Ўтган аср бошларида фан муҳандислик амалиётига оз таъсир этар эди. 

Муҳандислик амалиёти санъат ҳисобланар эди. Илмий изланишлар ортиши 

билан фан билан муҳандислик ўртасидаги алоқа ўзгарди. Муҳандислик санъатга 

эмас, балки фанга яқинроқ бўлиб қолди [1-3]. 

Ҳар қандай муҳандислик йўналишларининг асосини физика ва математика 

эгаллайди. Муҳандис материаллар хоссаларини, ҳаракат қонунларини, бир 

энергиянинг бошқасига айланиш қонунларини яхши билиши керак. У 

амалиётда тўғри қарор қабул қилиши учун математик анализга мурожат 

қилади. Математика универсал қурол бўлиб, у ҳар қандай воқеаларни 

тушунтиришда турли термин ва символлар ёрдамида ходисаларни таҳлил 

қилиш имкониятини беради. Замонавий мутахассис ушбу универсал қуролдан 

фойдаланишни билиши керак [4-8]. 

Кичик курсларда умумуҳандислик фанларининг базасида, кейинчалик, 

махсус фанларни ўқитишда, жумладан турли технологик жараёнларни 

ўзгаштиришда математиканинг ўрни беқиёсдир. Муҳандис мазкур қуролни 

ишлата олиши, ҳамда иқтисодиётни, хавфсизлик техникасини ва механик 

қонуниятларни билиши керак. 

Маърузанинг энг асосий вазифаси- у талабага логик фикрлашни ўргатади. 

Маърузалар ўқув режасининг ярмини эгаллайди. Унга фанни ўзлаштиришда 

асосий роль берилган. Маърузачи дарс ўтганда талабага фаннинг энг асосий, 

зарур қисмларни талабага энг тушунарли шаклда беради [9-12]. 

Маърузачи талабага фаннинг асосларини яхши тушунишини ва талаба 

материални дарснинг ўзида ўзлашириша олишини ўз олдига мақсад қилиб 

қўяди. 

Олий ўқув юртининг муҳандислик йўналишларида худди касб- ҳунар 

коллежлари сингари мутахассислик фанлари машғулотларни маърузасиз ҳам 

ўқитса бўлади, яъни талабага барча билимлар амалий машғулотлар даврида 

қурилмаларни ишлатиб, йиғиб- тарқатиб тушунтирилиши даркор деган 

маъносиз фикрлар ҳам бўлган. Ҳолбуки, маъруза ҳар қандай йўналишларда 

талабага аввало тарбия ва кейин таълим бериш воситаси ҳисобланади. Бўлғуси 

мутахассислар онгида янги ғояларни туғилишида, янги фактларни тез 

ўзлатирилишида ва мустақил фикрлашни шакллантирилишида маърузалар 

асосий восита бўлиб келмоқда ва қолади [13-15]. 

Йўналиш бўйича касбий билимлардан ташқари талаба дунёда ҳар куни 

содир бўлаёттган воқеалар ва фактларга ёндошиш, ўз дунёқарашини 

кенгайтириш билиши керак. У ҳам касбий, ҳам кундалик ҳаёт масалаларини 

ечишида ижодий фикрлашни, танқидий дунёқарашни  билиши керак, чунки 

талаба келажакда раҳбар ходим бўлиб етишиши керак. Замонавий муҳандис 

шунингдек, компьютер ва бошқа ахборот технологияларини билиши керак. 

Барча бу билимлар маърузаларда йиғилади. 

Институтда бундай етук мутахассисни туғилишида ва унда бундай 

фазилатларни шаклланишида маърузаларнинг ўрни беқиёсдир. 

Маърузачи хар қандай маърузага сарфлаган вақт ва меҳнати талаба 

томонидан тўлиқ ўзлаштирилиши керак. Бунда талаба маърузанинг ўрнини ва 

маърузачининг дарс бериш ижодий жараёнини тушуниши керак. Бунда 

маърузачи ва талаба биргаликда қатнашиши керак [16-18]. 

Ҳар қандай ижодий жараён сингари маърузачига ҳам ижодий мухит талаб 

қилинади. Маърузачининг меҳнатига ҳурмат билан қаралиши ва тингланиши 

керак. Албатта барча олий таълим муассасида ҳамма маърузачи ҳам дунёга 

танилган олим эмас, лекин унга ҳам ажратилаган вақтда бир хил вазифа 

бажариш талб этилади. Маърузачи талабага тегишли фан уммонидан асосий ва 

зарурий назарий маълумотларни тушунарли тилда етказиб бериши керак. 

Лекин барча талаба ҳам маърузачининг сифатини тўғри баҳолай олмайди. 

Кўпинча у яхши ўқийди, биз ёзишга улгурамиз деган фикрда бўлади. Кўп 

талабалар маърузачининг вазифаси доскага ҳар хил формулаларни ёзиб, унга 

тикилиб туриши керак деб ҳисоблайди. Маърузачи доскада фақат маърузани 

ёки унинг бирор қисмини кўрсатиш билан чекланиб қолмай, унда янги 

билимларга тўлган дунёни кўрсатиши ва уни такомиллаштириш бўйича 

фикрлар уйғониши жараёнини ҳосил қилиши керак бўлади [19-20]. 

Транспорт воситалари йўналишлари бўйича “Математика” фанидан 

навбатдаги маъруза машғулотини бошлашдан аввал маърузачи янги 

ўтиладиган мавзудаги математик формулалар, масалан квадрат тенгламалар 

автомобилларнинг қаерида ишлатилиши мумкинлиги тўғрисида ахборот 

бериши керак. Шунда талабалар бу формулаларни тез, қизиқиш билан ва фаол 

ўзлашириб оладилар [21]. 

Шунингдек, “Физика” фанидан навбатдаги маъруза машғулотини 

бошлашдан аввал маърузачи янги ўтиладиган мавзудаги физик қонунини, 

масалан Ньютоннинг қонунини автомобилларнинг қаерида ишлатилиши 

мумкинлиги тўғрисида ахборот бериши керак. Шунда талабалар бу қонунни тез, 

қизиқиш билан ва фаол ўзлашириб оладилар. 

Шундан сўнг талабаларга маърузанинг асосий қисмлари тушунтирилади. 

Ўқитувчи дарснинг якунида бирор бир автомобиль мисолида ўтилган қонун, ёки 

формулларни қўллаб кўрсаткичларни ҳисоблаб бериши даркор. Дарсларни ушбу 

технология асосида олиб бориш талабаларнинг ўзлаштиришини 70-80 % га ва 

улардан иқтидорли талабаларнинг чиқишини 40-50 % га етказишга ёрдам 

берди  [22-25]. 

